ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. ՀՀ ֆինանսների նախարարություն

	09.03.2023թ.

	
	N 01/9-1/4347-2023

	Ձեր 03.03.2023թ. N ԳՍ/23.1/6493-2023 գրությամբ ներկայացված ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է «1049. Ճանապարհային ցանցի բարելավում» ծրագրի՝ ՀՀ կառավարության պատվիրատվությամբ նախատեսված «21001. Պետական նշանակության ավտոճանապարհների հիմնանորոգում» և «21002. Տրանսպորտային օբյեկտների հիմնանորոգում» միջոցառումների գծով չբաշխված միջոցներից 2,865,720.8 հազար դրամը վերաբաշխել և այն ուղղել մի շարք ճանապարհահատվածների և տրանսպորտային օբյեկտների հիմնանորոգման աշխատանքների իրականացմանը հայտնում ենք հետևյալը.
	

	1. Նախագծին կից հիմնավորման համաձայն՝ բյուջետային ծախսերի տնտեսագիտական դասակարգման Շենքերի և շինությունների կապիտալ վերանորոգում հոդվածով հատկացվող միջոցների մի մասը նախատեսվում է որպես գնում չհանդիսացող ծախս՝ 2022թ. կատարված աշխատանքների և մատուցված ծառայությունների դիմաց վճարումներ իրականացնելու նպատակով:
Ելնելով վերոգրյալից և նկատի ունենալով, որ էլեկտրոնային գնումների համակարգում առկա չեն պատվիրատուի կողմից հաստատված հանձնման-ընդունման արձանագրություններ, առաջարկում ենք բացահայտել Նախագծի հիմնավորման մեջ նշված՝ ՏԿԵՆ-ԳՀԱՇՁԲ-2021/2Շ, ՏԿԵՆ-ՀԲՄԱՇՁԲ-2021/7Շ, ՏԿԵՆ-ՀԲՄԱՇՁԲ-2021/23Շ և ՏԿԵՆ-ՀԲՄԱՇՁԲ-2021/16Շ ծածկագրերով պայմանագրերի արդյունքների ընդունման հանգամանքները, քանզի ՀՀ կառավարության 04.05.2017թ. N 526-Ն որոշմամբ հաստատված կարգի 110-րդ կետի համաձայն՝ էլեկտրոնային եղանակով իրականացվող գնումների դեպքում պայմանագրի կատարման արդյունքի ընդունման հետ կապված գործողություններն իրականացվում են էլեկտրոնային գնումների համակարգի միջոցով:
Ինչ վերաբերում է Ճանապարհ ՍՊԸ-ի հետ 02.05.2022թ. կնքված ՃԴ-ԲՄԱՇՁԲ-2021/2Շ-2 պայմանագրի շրջանակներում 2022 թվականին չկատարված աշխատանքների համար 2023թ. ֆինանսական միջոցների հատկացմանը, ապա առաջարկում ենք քննարկել հատկացվող միջոցները կիրառվելիք տույժերի չափով նվազեցնելու հնարավորության հարցը:
	Ընդունվել է, 
[bookmark: _GoBack]պատվիրատուի կողմից հանձնման-ընդունման արձանագրություններն ընդունվել և հաստատվել են թղթային եղանակով: Վճարումները կատարվել են Client-treasury համակարգով, մնացել է 5 %-ների վճարումները, որոնց գանձապետական հաշիվները կից ներկայացնում ենք:



Չի ընդունվել, քանի որ համաձայն կողմերի միջև կնքված պայմանագրի 6.2 կետի՝ Պայմանագրով նախատեսված աշխատանքի կատարման ժամկետը խախտելու դեպքում Կապալառուից յուրաքանչյուր ուշացված աշխատանքային օրվա համար գանձվում է տույժ՝ կատարման ենթակա, սակայն չկատարված աշխատանքի գնի 0,05 տոկոսի չափով, հետևաբար, մինչև Կապալառուի կողմից կատարողական ակտի ներկայացումը հնարավոր չէ կանխատեսել թե Կապալառուն որ օրը կավարտի աշխատանքները և դրանք կընդունվեն պատվիրատուի կողմից:

	2. Նախագծում առկա խմբագրական բնույթի թերությունների կապակցությամբ առաջարկում ենք.
ա)Նախագծի N 4 հավելվածում հանրապետական նշանակության ավտոճանա-պարհների գծով ոչ ֆինանսական ցուցանիշների նվազեցումը և ավելացումը համապատասխանեցնել միմյանց, 

բ)Նախագծի N 2, N 3 և N 4 հավելվածներում ֆինանսական ցուցանիշները կետից հետո նշել մեկ նիշով։
	

2. ա) Ընդունվել է: Կատարվել է համապատասխան փոփոխություն:

2. բ) Ընդունվել է: Կատարվել է համապատասխան փոփոխություն:



